
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ষষ্ঠ পরিচ্ছেদ
সূত্রাম্বেষণ
দত্ত সাহেব সেলিনার সহিত দেখা করিতে চলিলেন । ভাবিয়া ভাবিয়া মনের অস্থিরতায় তঁাতার মস্তিষ্ক সাতিশয় চঞ্চল হইয়া উঠিয়াছিল, এবং মনের দৃঢ়তা আদৌ ছিল না। অনেক দূর আসিয়া আবার কি মনে করিয়া নিজের বাটীর দিকে ফিরিতে আরম্ভ করিলেন। বাটীতে আসিয়া পুনরপি অমরেন্দ্ৰকে ডাকিয়া পাঠাইলেন। অমরেন্দ্ৰ আসিলে তঁহাকে বলিলেন, “অমর, তোমাকে আরও দুই-একটী কথা আমার জিজ্ঞাসা করিবার আছে। যখন তুমি সেলিনাকে তাহদের বাড়ীতে রাখিতে যাও, তখন তাহাদের বাড়ীর অবস্থা কিরূপ ছিল ? সকলে নিদ্রিত ছিল-না কেহ জাগিয়াছিল ? যখন তুমি সেলিনাকে রাখিয়া ফিরিয়া আসিলে, তখন ডাক্তার বেণ্টউড, গঙ্গারাম বাবু আসিয়া পড়িয়াছিলেন বলিয়া এ সকল কথা জিজ্ঞাসা করিবার সুবিধা হয় নাই, তাহার পর আর মনে ছিল না । সে রাত্রে সেলিনাকে রাখিতে যাইয়া প্ৰথমে কাহার সহিত তোমার দেখা হইল ?”
অমর। সেলিনার মা’র সঙ্গে ?
দত্ত। তিনি কি জাগিয়া ছিলেন ?
অমর । ইহঁ, তখন তিনি জাগিয়া ছিলেন। সহসা রাত্রে সেলিনাকে বাটীমধ্যে দেখিতে না পাইয়া, তিনি তখন অত্যন্ত ব্যাকুল হইয়া উঠিয়াছিলেন। তিনি অত্যন্ত উদ্বিগ্নভাবে বারান্দায় পরিক্রমণ করিতেছিলেন।

		 এই পাতা শেষ সম্পাদিত হয়েছে ১১:৩৬টার সময়, ২৯ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

